
CYNGOR YMGYNGHOROL SEFYDLOG DROS ADDYSG GREFYDDOL (SACRE) 
 

Cofnodion cyfarfod Cyngor Ymgynghorol Sefydlog dros Addysg Grefyddol (SACRE) a gynhaliwyd yn Siambr y 
Cyngor, Ffordd Nant Hall, Prestatyn dydd Mercher 31 Ionawr 2006 am 2.00p.m. 
 

PRESENNOL 
 

Yn cynrychioli Cyngor Sir Dinbych 
 
Cynghorydd C.L. Hughes. 
 
Yn cynrychioli Cyd Bwyllgor Trafod Telerau Athrawon Sir Ddinbych 
 
M.B. Lloyd (Cadeirydd), M. Bradshaw a L. Linaker 
 
Yn cynrychioli Enwadau Crefyddol 
 
T. Bryer, H. Ellis, B.W. Evans, S. Harris a M. Hatch 
 

HEFYD YN BRESENNOL 
 

I.R. Miller (Prif Weithredwr), Arolygydd/Ymgynghorydd Addysg Grefyddol (A.G.) (G. Craigen), Uwch Swyddog 
Addysg (Cynradd) (G. Luke Jones) a Swyddog Gweinyddu (W.J. Harness) ynghyd â R. Ellis (Ysgol Gynradd y 
Santes Ffraid, Dinbych). 
 

DERBYNIWYD YMDDIHEURIADAU AM ABSENOLDEB ODDI WRTH 
 

Cynghorwyr G.C. Evans, H. Evans, M.M. Jones, N. Hugh-Jones a G.J. Pickering ynghyd â Mrs. I. Barros-
Curtis a’r Cyfarwyddwr Corfforaethol: Dysgu gydol Oes. 
 
MYFYRDOD TAWEL 
 
Dechreuodd y cyfarfod gydag ychydig funudau o fyfyrdod tawel. 
 
CROESO 
 
Estynnodd y Cadeirydd groeso i – 
 
Mrs. B.W. Evans (cynrychiolydd Undeb Annibynwyr Cymru) 
Ms. L. Linaker (cynrychiolydd Penaethiaid Ysgolion Babanod) 
Mr. I.R. Miller – Prif Weithredwr Sir Ddinbych – yn mynychu ar wahoddiad y Pwyllgor 
Ms. Rhian Ellis - yn mynychu i annerch y Pwyllgor am ddarparu a chyflwyno AG yn Ysgol Gynradd Sant 
Ffraid, Dinbych 
Mr. C. Halliday, Cadeirydd y Pwyllgor Safonau – yn mynychu fel arsyllwr. 
 
861 MATERION BRYS 
 

Nid oedd unrhyw fater brys i’r Pwyllgor ei ystyried. 
 

862 COFNODION 
 

Cyflwynwyd cofnodion y cyfarfod a gynhaliwyd ar 18 Hydref 2006 (dosbarthwyd ynghynt) fel y’u 
cymeradwy-wyd gan y Cyngor Sir ar 23 Ionawr 2007. 
 
Materion yn Codi – 
 
Tudalen 3 - Eitem Rhif 4 - Drafft o Adroddiad Blynyddol 2005/06 - atgoffodd yr 
Arolygydd/Ymgynghorydd AG yr aelodau fod yr Adroddiad Blynyddol wedi’i gymeradwyo yng 
nghyfarfod blaenorol SACRE a’i fod erbyn hyn wedi’i argraffu a’i ddosbarthu yn ôl y gofyn. 
Cyflwynwyd copïau i’r aelodau oedd yn bresennol. 

Tudalen 6 - Eitem Rhif 7 - Prifysgol Hope:  ITT - Adran AG - cyfeiriodd yr 
Arolygydd/Ymgynghorydd AG at y penderfyniadau a wnaed ynglŷn â’r eitem hon. Yn dilyn ymweliad 
aelodau SACRE ym mis Hydref 2006, dywedodd fod Prifysgol Hope wedi’i gwahodd i annerch 
aelodau ar AG a TG mewn cyd gyfarfod o’r tri SACRES i’w gynnal ar 9 Mawrth 2007. Yn y cyfarfod, 
ceir cyflwyniad hefyd gan Denize Morris, Swyddog DELLS ar Adolygiad y Cwricwlwm (AG).  
Dywedodd y byddai holiaduron yn cael eu hanfon allan yn fuan i gael ymateb oddi wrth yr ysgolion 
hynny oedd wedi derbyn myfyrwyr o Brifysgol Hope. Mae ymweliad wedi’i drefnu â Phrifysgol Bangor 
a bydd yr Arolygydd/Ymgynghorydd AG yn adrodd yn ôl arno i gyfarfod nesaf SACRE i’w gynnal ym 
mis Gorffennaf 2007. 
 
Hefyd, hysbysodd yr Arolygydd/Ymgynghorydd AG yr aelodau ei fod wedi bod yn trafod gydag AALl 
Sir y Fflint am y gwasanaeth mewnrwyd y gallan nhw ei gynnal. Byddai athrawon AG Sir Ddinbych a 
Chonwy’n gallu cael mynediad hefyd er mwyn cefnogi ei gilydd. Byddai gwybodaeth berthnasol ar 
gael i’r tri AALl drwy’r gwasanaeth hwn er mwyn iddyn nhw gael mynediad iddo a’i lawr lwytho. 
Ychwanegodd yr Arolygydd/Ymgynghorydd AG fod ganddo gyfarfod arall ddydd Gwener yr wythnos 
honno ac y byddai’n adrodd yn ôl arno ymhellach. Mewn ymateb i’r Cadeirydd, dywedodd yr 
Arolygydd/Ymgynghorydd AG fod y trafodaethau wedi ystyried ‘rhwydwaith cynnal’ nid yn unig ar 
gyfer ANGau ond hefyd i athrawon AG. 
 
PENDERFYNWYD derbyn cofnodion cyfarfod SACRE a gynhaliwyd ar 3 Gorffennaf 2006. 
 

863 CYFLWYNIAD - ADDYSG GREFYDDOL YN YSGOL GYNRADD SANTES FFRAID, DINBYCH 
 

Cyflwynodd y Cadeirydd Mrs Rhian Ellis (athrawes AG yn adran uwchradd Ysgol Santes Ffraid) a’i 
chroesawu i’r cyfarfod. Roedd yn bresennol i roi cyflwyniad ar ddarparu a chyflwyno Addysg 
Grefyddol o fewn yr ysgol. 
 
Wedyn, rhoddodd Mrs. Rhian Ellis drosolwg o’r modd y mae AG yn cael ei gyflwyno yn Santes Ffraid. 
Y prif bwyntiau oedd – 
 

• Ar hyn o bryd, mae tua 330 o ddisgyblion yn yr ysgol uwchradd. Mae’r disgyblion rhwng 11 ac 
16 oed yn ferched i gyd gyda bechgyn a merched yn mynychu yn y 6ed dosbarth. 

 
• Atgoffwyd disgyblion yn aml o bwysigrwydd gofalu am ei gilydd o fewn yr ysgol ac yn y 

gymuned ehangach. Roedd gan bob dosbarth y cyfle i ddewis elusen ei ddosbarth ac i godi 
arian ar ei gyfer yn ystod y flwyddyn. Ar ddiwedd y flwyddyn, byddai pennaeth y sefydliad 
hwnnw’n derbyn siec ac yn rhoi sgwrs i’r disgyblion. 

 
• Mae ethos Pabyddol i’r ysgol ac mae’n dathlu’r offeren yn rheolaidd, fel arfer gyda mynachod 

Ffransisgaidd Eglwys Dewi Sant, Pantasaff yn bresennol. 
 

• Roedd 1 Chwefror yn ddiwrnod arbennig i’r ysgol gan ei fod yn ddiwrnod y Santes Ffraid. Ar y 
diwrnod hwnnw, mae’r disgyblion a’r staff fel arfer yn dathlu’r offeren gyda phob un yn cynnau 
cannwyll arbennig i gynrychioli’r gorffennol a’r dyfodol. Roedd eleni’n ddau can mlwyddiant 
sefydlu’r ysgol gan y Chwiorydd Ffraid. Pythefnos yn ôl, roedd un o’r Chwiorydd wedi teithio o 
Iwerddon i roi sgwrs i ddisgyblion ysgol y Santes Ffraid ar gefndir crefyddol yr ysgol a’r hyn yr 
oedd yn ei olygu i fod yn rhan o gymuned yr ysgol.  

 
• Mewn gwrthgyferbyniad i addoli ffurfiol, paratowyd gwasanaethau gan y disgyblion eu hunain 

bob bore dydd Gwener. Roedd y gwasanaethau hynny’n defnyddio cerddoriaeth, drama a 
dawns i gyfleu gwersi crefyddol a moesol. 

 
• Mae disgyblion CA3 yn cael gwersi AG am awr a hanner bob wythnos. Mae Mrs Rhian Evans 

yn cael cymorth dwy aelod fedrus o’r staff - Kate Harnsworth a Michelle Nicklin.  Mae Michelle 
wedi cyflwyno rhywfaint o gerddoriaeth gorawl hwyliog o’r ffilm ‘Sister Act’ i mewn i’r gwersi ac 
mae Kate wedi rhoi cyfle i’r disgyblion bobi ‘cacen feibl’. Gan mai uno’r cynhwysion oedd 
allwedd y pobi, bu’n rhaid i’r disgyblion gael hyd i gyfeiriadau Beiblaidd fel cynhwysion i’r 
gacen. 

• Roedd y Gymdeithas Rieni wedi cyflwyno 30 Beibl newydd yn ddiweddar. 
 

• Ar hyn o bryd, mae Blwyddyn 7 yn gweithio ar lunio taflen ar y Wlad Sanctaidd. 
 
•  Mae Blwyddyn 9 yn canolbwyntio ar Martin Luther King.   
 
• Yng Nghyfnod Allweddol 4, mae pob disgybl yn sefyll arholiad TGAU gan fod AG yn bwnc 

craidd yn ysgol y Santes Ffraid. Hefyd, mae disgyblion yn cael dilyn cwrs byr ar ddiwedd 
blwyddyn 10 ac yna’n eistedd cwrs byr pellach er mwyn sicrhau y byddan nhw’n gallu cael 
tystysgrif cwrs llawn ar ddiwedd blwyddyn 11. 

 
• Mae disgyblion gydag ystod o allu’n mynychu’r ysgol gan gynnwys rhai ag anghenion 

arbennig. 
 

• Mae AG yn gwneud cyfraniad pwysig i elfen ysbrydol a moesol yr ysgol a chyfraniad 
sylweddol i ddatblygiad academaidd y disgyblion. Roedd canlyniadau AG fel arfer y 
canlyniadau gorau yn yr ysgol. Dwy flynedd yn ôl, roedd y nifer o ddisgyblion oedd wedi ennill 
A* yn y pwnc yn record. O’r 49 disgybl, roedd 21 wedi ennill A*. 

 
• Roedd AG hefyd yn denu nifer mawr o ddisgyblion ar lefel AS ac A. Roedd nifer o’r disgyblion 

lefel A wedi mynd ymlaen i astudio’r pwnc mewn prifysgol neu i astudio’r gyfraith. Roedd un 
disgybl oedd wedi ennill gradd A mewn AG y llynedd wedi’i derbyn i Rydychen. Roedd rhai 
disgyblion lefel A, mewn ffaith, wedi ennill 100% mewn rhai o’u modiwlau AG. 

 
Diweddodd Mrs. Ellis drwy fynegi ei diolch i bawb oedd wedi bod yn gefnogol i wneud AG yr hyn yw 
heddiw. 
 
Mewn ymateb i gwestiwn gan aelod, dywedodd Mrs Ellis fod meini prawf gwahanol ar gyfer y 
disgyblion Pabyddol oedd yn cael blaenoriaeth wrth gael eu derbyn i adran uwchradd yr ysgol. Fodd 
bynnag, roedd disgyblion o enwadau eraill hefyd yn cael eu derbyn. 
 
Hefyd, dywedodd Mrs. Ellis fod yn rhaid i ddisgyblion wrth gael eu derbyn i’r ysgol gytuno i 
gydymffurfio â gofynion yr ysgol. Un o’r gofynion hynny oedd mynychu offeren. 
 
Yna, diolchodd y Cadeirydd i Mrs. Rhian Ellis am ei chyflwyniad addysgiadol a diddorol oedd wedi 
rhoi cipolwg i’r aelodau i’r gwaith rhagorol oedd yn cael ei wneud yn ysgol y Santes Ffraid wrth 
gyflwyno AG. Ychwanegodd y byddai llythyr o ddiolch yn cael ei anfon at y pennaeth acat swyddogion 
yr ysgol.  
 
PENDERFYNWYD derbyn a nodi’r cyflwyniad ar AG yn Ysgol y Santes Ffraid, Dinbych a bod llythyr o 
ddiolch yn cael ei anfon at Bennaeth a Chorff Llywodraethu’r ysgol ar ran SACRE. 
 

864 DADANSODDIAD O ADRODDIADAU AROLYGON ESTYN 
 

Cyflwynodd yr Arolygydd/Ymgynghorydd AG adroddiad (dosbarthwyd ynghynt) oedd yn gofyn i’r 
aelodau ddadansoddi’r sylwadau a wnaed mewn Adroddiadau Arolygon diweddar ar ysgolion yn yr 
AALl ac i nodi’r agweddau cadarnhaol a negyddol yn narpariaeth SMSC ac AG lle’r oedd yn rhan o’r 
Arolwg. 
 
Dywedodd yr Arolygydd/Ymgynghorydd mai’r tair ysgol oedd wedi cael arolwg oedd y Bendigaid 
Edward Jones R.C., Y Rhyl, Ysgol Llywelyn, Y Rhyl ac Ysgol Clocaenog.   
 
Cyflwynwyd adroddiad pellach ar Ysgol Mair R.C., Y Rhyl ar  y diwrnod. Eglurodd yr 
Arolygydd/Ymgynghorydd AG y dylid bod wedi ystyried yr adroddiad hwn yng nghyfarfod diwethaf 
SACRE fel rhan o’r rhaglen fonitro a gynhaliwyd gan SACRE ar ysgolion consortiwm y Bendigaid 
Edward Jones. Fodd bynnag, ar y pryd, roedd trafodaethau’n parhau ynglŷn â rôl pwy oedd cefnogi 
AG mewn ysgolion Pabyddol. Roedd yr Esgobaeth wedi gwneud penderfyniad erbyn hyn ac, o hyn 
ymlaen, ni ddylai’r awdurdodau lleol gyflawni’r rôl hon. Ychwanegodd yr Arolygydd/Ymgynghorydd AG 
ei fod wedi derbyn yr adroddiad monitro ar Ysgol Mair R.C. ynghynt yr wythnos honno a theimlai y 
byddai aelodau’n dymuno ei ystyried. 

Wedyn, cyflwynodd yr Arolygydd/Ymgynghorydd AG trosolwg o’r math o arolygon ysgolion oedd 
wedi’u cynnal, i’r Aelodau. 
 
Mor bell ag yr oedd Ysgol y Bendigaid Edward Jones R.C., Y Rhyl yn y cwestiwn, mater pwysig yn 
dilyn yr arolwg oedd gosod yr ysgol ‘yn destun mesurau arbennig’. 
 
O’r 62 sylw cadarnhaol a wnaed o safbwynt datblygu SMSC yn y tair ysgol, roedd 24 o’r rhain wedi 
bod am Ysgol y Bendigaid Edward Jones R.C. 
 
Cyfeiriodd yr Arolygydd/Ymgynghorydd AG at y ffaith fod rhai nodweddion anghyffredin wedi’u 
hamlygu yn y prif adroddiad. Cyfeiriwyd at Ysgol Clocaenog o safbwynt gwaith cyngor yr ysgol a 
chafwyd cyfeiriadau at rai o nodweddion ysbrydol a moesol yn Ysgol Llywelyn.  
 
Mor bell ag yr oedd y sylwadau negyddol a wnaed gan yr Arolygwyr, roedd 15 wedi bod am Ysgol y 
Bendigaid Edward Jones R.C. ac 1 am Ysgol Llywelyn.  O ganlyniad i’r ffaith bod Ysgol y Bendigaid 
Edward Jones R.C. wedi’i rhoi ‘yn destun mesurau arbennig’, mae nifer o weithgareddau’n digwydd ar 
hyn o bryd er mwyn delio â’r materion a nodwyd. Dywedodd yr Arolygydd/Ymgynghorydd AG wrth yr 
aelodau fod cyfarfod yn cael ei gynnal ar hyn o bryd rhwng yr AALl a swyddogion yr Esgobaeth am 
faterion yn ymwneud â datblygu AG ac SMSC yn yr ysgol. Ni fyddai’r Arolygydd/Ymgynghorydd AG 
yn ymwneud â hyn bellach o ganlyniad i benderfyniad yr Esgobaeth. 
 
Mor bell ag yr oedd AG yn y cwestiwn, cafwyd 17 sylw cadarnhaol – roedd 5 o’r rhain yn ymwneud ag 
Ysgol y Bendigaid Edward Jones R.C., 11 ag Ysgol Clocaenog ac 1 ag Ysgol Llywelyn. 
 
Ar y llaw arall, cafwyd 26 sylw negyddol, pob un yn ymwneud ag Ysgol y Bendigaid Edward Jones 
R.C. 
 
Cyn derbyn yr adroddiad ar arolwg ar Ysgol Mair R.C., Y Rhyl, diolchodd y Cadeirydd i’r 
Arolygydd/Ymgynghorydd AG nid yn unig am y gwaith a wnaed ar yr adroddiad ond hefyd am yr hyn 
a wnaed gydag ysgolion yr Awdurdod. 
 
Cytunodd yr Aelodau y dylid anfon llythyrau i longyfarch Ysgol Llywelyn, Y Rhyl ac Ysgol Clocaenog. 
 
Mewn ymateb i sylwadau a wnaed gan y Prif Weithredwr, cytunodd yr aelodau y dylid anfon llythyr o 
anogaeth at Ysgol y Bendigaid Edward Jones R.C. oherwydd bod yr ysgol wedi’i rhoi ‘yn destun 
mesurau arbennig’ yn dilyn ei harolwg, yn hytrach nag anfon y llythyr arferol i’w llongyfarch.   
 
Atgoffodd yr Arolygydd/Ymgynghorydd AG yr aelodau fod Ysgol Mair yn un o’r ysgolion oedd yn 
‘bwydo’ Ysgol y Bendigaid Edward Jones R.C..  Paratowyd yr adroddiad gan yr Esgobaeth ac fel arfer 
byddai wedi ffurfio rhan o waith monitro’r Pwyllgor o’r consortiwm. Byddai canlyniadau’r adroddiad 
monitro wedi’u cynnwys yn yr ystadegau o fewn Adroddiad Blynyddol SACRE 2007. Dywedodd 
cynrychiolydd yr Eglwys Ddiwygiedig Unedig wrth yr aelodau ei fod wedi bod yn rhan o’r tîm arolwg ar 
Ysgol Mair ym 1997 a dywedodd nad oedd yn gallu gweld bod unrhyw wahaniaeth yn yr ysgol ddeng 
mlynedd yn ddiweddarach. 
 
Gan nad oedd gan yr Awdurdod Lleol unrhyw gysylltiadau ymgynghorol bellach gydag ysgolion 
Pabyddol, awgrymodd yr Arolygydd/Ymgynghorydd AG y byddai’n briodol i anfon llythyr at Ysgol Mair, 
gyda chopi i’r Esgobaeth, yn dweud bod SACRE wedi derbyn yr adroddiad ar yr arolwg, wedi nodi’r 
nodweddion da yn yr ysgol ac yn eu hannog yn y gwaith roedden nhw’n ei wneud i ddatblygu pethau. 
 
PENDERFYNWYD – 
 
(a) derbyn a nodi’r dadansoddiad o Adroddiadau’r Arolwg;  
 
(b) anfon llythyrau at Ysgol Llywelyn ac Ysgol Clocaenog, yn eu llongyfarch am y nodweddion da 

a nodwyd yn yr arolwg ac yn cynnig gwasanaethau’r Arolygydd/Ymgynghorydd AG neu 
swyddogion eraill yr AALl wrth ddelio â diffygion neu faterion allweddol; 

(c)   anfon llythyr o anogaeth at Ysgol y Bendigaid Edward Jones R.C. mewn  ymateb i’r ffaith bod 
yr ysgol wedi’i rhoi ‘yn destun mesurau arbennig’ yn dilyn yr arolwg; 

 
(ch) anfon llythyr at Ysgol Mair, gyda chopi i’r Esgobaeth, yn eu hysbysu bod SACRE wedi derbyn 

adroddiad yr arolwg, wedi nodi’r nodweddion da yn yr ysgol ac yn eu hannog yn y gwaith 
roedden nhw’n ei wneud i ddatblygu pethau; a 

 
(d) gofyn i’r AALl ddosbarthu’r llythyrau uchod. 
 

865 CANLYNIADAU ARHOLIADAU 2006 
 

Cyflwynodd yr Arolygydd/Ymgynghorydd AG adroddiad (dosbarthwyd ynghynt) oedd yn gofyn i’r 
aelodau am ddadansoddiad o ganlyniadau’r gwahanol arholiadau, eu hystyriaeth o’r oblygiadau ac 
arwydd o unrhyw gefnogaeth neu gamau a allai fod yn angenrheidiol. 
 
Yna, roedd yr Arolygydd/Ymgynghorydd AG yn mynd drwy’r canlyniadau’n fanwl ac yn adrodd yn ôl ar 
lafar ar gymariaethau rhwng canlyniadau arholiadau 2006 a 2005. Cyfeiriodd yn benodol at y 
pwyntiau canlynol -  
 

• Canlyniadau TGAU Pawb – Astudiaethau Crefyddol: Cwrs Llawn 2006 – yn gyffredinol 
gwelwyd gwelliant o 7% ond roedd y canlyniadau 3% yn is na’r cyfartaledd cenedlaethol i’r 
rhai oedd wedi ennill graddau A* - C; 

 
• Canlyniadau TGAU Bechgyn – Astudiaethau Crefyddol: Cwrs Llawn 2006 – gwelwyd 

gwelliant o 10.8% yn gyffredinol gyda thair ysgol yn cael canlyniadau oedd yn uwch na’r 
cyfartaledd cenedlaethol i’r rhai oedd wedi ennill graddau A* - C; 

 
• Canlyniadau TGAU Merched– Astudiaethau Crefyddol: Cwrs Llawn 2006 – gwelwyd gwelliant 

cyffredinol o 5.6% ar ganlyniadau 2005 gyda dwy ysgol yn cael canlyniadau oedd yn uwch 
na’r cyfartaledd cenedlaethol i’r rhai oedd wedi ennill graddau A* - C; 

 
• Canlyniadau TGAU Pawb – Astudiaethau Crefyddol: Cwrs Byr 2006 – yn gyffredinol gwelwyd 

gostyngiad o 6.2% ar ganlyniadau 2005 gyda dwy ysgol yn unig yn cael canlyniadau oedd yn 
uwch na’r cyfartaledd cenedlaethol i’r rhai oedd wedi ennill graddau A* - C; 

 
• Canlyniadau TGAU Bechgyn – Astudiaethau Crefyddol: Cwrs Byr 2006 – gwelwyd gostyngiad 

cyffredinol o 5.8% ar ganlyniadau 2005 gydag un ysgol yn unig yn cael canlyniadau oedd yn 
uwch na’r cyfartaledd cenedlaethol i’r rhai oedd wedi ennill graddau A* - C; 

 
• Canlyniadau TGAU Merched – Astudiaethau Crefyddol: Cwrs Byr 2006 – hefyd gwelwyd 

gostyngiad yng nghanlyniadau A*-C 2006 y merched, y tro hwn 11.6%.  Roedd tair ysgol wedi 
cael canlyniadau oedd yn uwch na’r cyfartaledd cenedlaethol. 

 
• Astudiaethau Crefyddol TGAU – Lefel Uwch – Pawb – gwelwyd gostyngiad o 5.2% yn 

gyffredinol ar ganlyniadau 2005.  Un ysgol yn unig oedd wedi cael canlyniadau’n uwch na’r 
cyfartaledd cenedlaethol. 

 
O safbwynt y canlyniadau uchod, atgoffodd yr Arolygydd/Ymgynghorydd AG yr aelodau mai nifer 
bychan o ddisgyblion oedd yn sefyll yr arholiadau hynny yn rhai o ysgolion yr Awdurdod mewn rhai 
achosion. 
 

• Astudiaethau Crefyddol – Lefel Mynediad (COEA cynt) – Pawb – tynnodd yr 
Arolygydd/Ymgynghorydd AG sylw’r aelodau at gamgymeriad yn y tabl hwn lle dylai 
canlyniadau’r Rhyl fod, mewn gwirionedd, ar gyfer Ysgol y Bendigaid Edward Jones R.C., h.y. 
2006 A* - C = 92.9%, 2005 A* - C = 84%, Gwahaniaeth = +8.9%, +/- Cenedlaethol 2006 = -
2.0%. 

 
Wrth gyfeirio at ganlyniadau’r 5 mlynedd, y gymhariaeth â’r cyfartaledd cenedlaethol, y tabl, 
awgrymodd yr Arolygydd/Ymgynghorydd AG y dylid anfon llythyrau llongyfarch at yr ysgolion hynny 

lle’r oedd y canlyniadau wedi gwella ar y flwyddyn flaenorol ac yn uwch na’r cyfartaledd cenedlaethol 
(Prestatyn a’r Santes Ffraid). 
 
Awgrymodd hefyd y dylid anfon llythyrau hefyd oddi wrth SACRE at yr ysgolion hynny oedd wedi 
tanberfformio ac a oedd o dan y cyfartaledd cenedlaethol am fwy na 3-4 blynedd. Dylid gofyn iddyn 
nhw pa gamau roedden nhw’n eu cymryd a chynnig cymorth iddyn nhw i’w helpu i weithredu’r 
gwelliannau hynny (Dinas Bran - Cwrs Llawn, Cwrs Byr a lefel A, Brynhyfryd - lefel A a’r Rhyl - Cwrs 
Byr. 
 
Dywedodd y Prif Weithredwr fod canlyniadau’r TGAU yn galonogol a’u bod wedi dangos rhywfaint o 
welliannau cyffredinol. Ychwanegodd ei bod yn bwysig amlygu a chymeradwyo perfformiad Ysgol 
Uwchradd Prestatyn o gofio’r nifer uchel o ymgeiswyr oedd wedi cael canlyniadau da, llawer uwch 
na’r cyfartaledd cenedlaethol. 
Yn dilyn hyn, mynegodd y Cadeirydd ei longyfarchion i’r disgyblion a’r staff am y gwaith rhagorol a 
wnaed i sicrhau’r canlyniadau uchod. 
 
PENDERFYNWYD – 
 
(a) derbyn y data ystadegol a’r crynodeb; 
 
(b) anfon llythyrau llongyfarch at yr ysgolion lle’r oedd y canlyniadau wedi gwella ar y llynedd a 

lle’r oedden nhw’n uwch na’r Cyfartaleddau Cenedlaethol; 
 
(c) anfon llythyrau at yr ysgolion hynny lle’r oedd y canlyniadau’n is na’r Cyfartaleddau 

Cenedlaethol am dair blynedd neu fwy er mwyn gofyn am gamau oedd yn cael eu cymryd ac i 
gynnig gwasanaethau’r Arolygydd/Ymgynghorydd AG i sicrhau’r gwelliannau; a 

 
(ch) gofyn i’r AALl ddosbarthu’r llythyrau uchod. 
 

866 WASACRE - (A) ADRODDIAD O’R GYNHADLEDD ARBENNIG 
 

Cyflwynodd yr Arolygydd/Ymgynghorydd AG Adroddiad ar y Gynhadledd Arbennig (dosbarthwyd 
ynghynt) a gynhaliwyd yn Ysgol Uwchradd Llandrindod ar 20 Mai 2006.  Dywedodd wrth yr aelodau 
fod hon wedi bod yn gynhadledd ar y cyd rhwng WASACRE (Cymdeithas SACRE Cymru) a DELLS 
(Adran Dysgu gydol Oes a Sgiliau) i drafod dyfodol Addysg Grefyddol yng Nghymru. Roedd y 
Gweinidog Addysg a Dysgu gydol Oes wedi cyflwyno araith hynod bwysig a phositif. 
 
Dywedodd yr Arolygydd/Ymgynghorydd AC wrth yr aelodau fod cefnogaeth gyffredinol i’r Fframwaith 
ac i’r cyfeiriad yr oedd Addysg Grefyddol yn ei ddilyn, yn ystod y trafodaethau grŵp ar y diwrnod. Yna, 
cyfeiriodd at yr argymhellion i WASACRE, SACREs, DELLS ac i’r AALlau y penderfynwyd arnyn nhw 
ar y diwrnod. 
 
Yna, gofynnodd y Cadeirydd am gymeradwyaeth y Pwyllgor i’r argymhellion a wnaed i SACREs.   O 
gofio’r cais i adolygu cynrychiolaeth grwpiau ffydd ar SACRE, gan fod cymuned o Fwslemiaid yn byw 
o fewn yr ardal, awgrymwyd bod aelod o’r gymuned honno’n cael gwahoddiad i arsylwi ar gyfarfod o 
SACRE Sir Ddinbych er mwyn cael cipolwg i waith SACRE. Ar ôl hynny, pe gwelir bod budd i SACRE 
Sir Ddinbych a’r Mwslemiaid yn deillio o hyn, gellir ymchwilio ymhellach i’r mater o aelodaeth lawn o 
SACRE. 
 
PENDERFYNWYD – 
 
(a) derbyn adroddiad y Gynhadledd Arbennig; 
 
(b) gweithredu’r argymhellion canlynol a wnaed i SACRE yn y Gynhadledd Arbennig – 
 

• i gydweithio gyda SACREs eraill, yn lleol a thrwy WASACRE, i ddatblygu AG dda yng 
Nghymru ac wrth ymateb i Fframwaith AG a ddatblygwyd gan DELLS 

 
• i ymateb i’r ymgynghoriad ar y Fframwaith newydd ac i rannu eu hymatebion gyda 

WASACRE 

• i ofyn i’w AALlau sicrhau digon o arian ar gyfer y diwygiadau i’r Meysydd Llafur Cytunedig yng 
ngoleuni Fframwaith DELLS a datblygu deunyddiau cefnogi 

 
• i ofyn i’w AALlau ariannu cynrychiolydd o’r athrawon i fynychu cyfarfodydd SACRE a 

chyfarfodydd WASACRE  
 

• i adolygu cynrychiolaeth grwpiau ffydd ar SACRE a sicrhau eu bod yn adlewyrchu newidiadau 
mewn cymdeithas a natur grefyddol yr ardal a chymdeithas; a 

 
(c) Bod aelod o’r gymuned Fwslimaidd, sy’n byw yn ardal yr Awdurdod Lleol, yn  cael 

gwahoddiad i arsylwi ar gyfarfod o SACRE Dinbych er mwyn cael cipolwg o’r gwaith a wneir 
gan SACRE. Ar ôl hynny, pe gwelir bod budd i SACRE Sir Ddinbych a’r Mwslemiaid yn deillio 
o hyn, gellir ymchwilio ymhellach i’r mater o aelodaeth lawn o SACRE. 

  
(B)  WASACRE – COFNODION CYFARFOD Y GYMDEITHAS A GYNHALIWYD AR 17 

TACHWEDD 2006 
 
Dywedodd y Cadeirydd wrth y Pwyllgor ei bod hi, y Cynghorydd M.M. Jones a’r Parchedig B.H. Jones 
wedi mynychu cyfarfod WASACRE a gynhaliwyd ar 17 Tachwedd 2006.  Yn anffodus, oherwydd 
amgylchiadau annisgwyl, nid oedden nhw wedi cyrraedd cyn Eitem 7 - Cyflwyniad NAPfRE: prosiect 
NGfL drwy Arian GTCW.  Dywedodd yr Arolygydd/Ymgynghorydd AG fod arian wedi’i dderbyn yn Sir 
Ddinbych, drwy gysylltiadau gyda’r Gymdeithas AG yng Nghymru, i wneud copïau o’r holl 
ddeunyddiau a ddatblygwyd yn ystod y prosiect. Roedd y deunyddiau wedi’u cyfieithu ac anfonir hwy 
at yr holl ysgolion ar gryno ddisg yn ddiweddarach y tymor hwn. 
 
Dywedodd y Cadeirydd wrth y Pwyllgor na fyddai hi na’r Cynghorydd M.M. Jones yn gallu mynychu 
cyfarfod WASACRE yn Hwlffordd ar 23 Mawrth. Mewn ymateb i’w chais am aelodau eraill i fynychu’r 
cyfarfod yn eu lle, dywedodd Mrs. S. Harris ei bod yn bosibl y byddai hi’n gallu mynychu. Awgrymodd 
yr Arolygydd/Ymgynghorydd AG efallai y byddai’r Parchedig B.H. Jones hefyd yn gallu mynychu. 
Cytunwyd y byddai’r Arolygydd/Ymgynghorydd AG yn cysylltu â Mrs. Harris a’r Parchedig Jones. 
 
PENDERFYNWYD – 
 
(a) derbyn cofnodion drafft cyfarfod WASACRE a gynhaliwyd ar 17 Tachwedd 2006; a 
 
(b) derbyn sylwadau’r cynrychiolwyr oedd yn mynychu’r cyfarfod hefyd. 
 

867 DELLS:  AROLWG CWRICWLWM YSGOLION (A) FFRAMWAITH CAM SYLFAENOL 3 – 7 
 

Cyflwynodd yr Arolygydd/Ymgynghorydd AG ddyfyniad o’r Fframwaith Ymgynghori (dosbarthwyd 
ynghynt) oedd yn galluogi aelodau i weld y newidiadau sy’n digwydd ac i werthuso eu hymateb o 
safbwynt darparu AG o fewn y Cam Sylfaenol.  
Dywedodd yr Arolygydd/Ymgynghorydd AG eu bod yn cynnal peilot o’r ddarpariaeth bresennol o’r 
cwricwlwm AG o fewn y Cam Sylfaenol ar hyn o bryd mewn rhai ysgolion gan gynnwys ysgolion yn Sir 
Ddinbych. Ychwanegodd fod WASACRE wedi nodi meysydd o fewn y Fframwaith diwygiedig lle nad 
oedden nhw’n cytuno. Roedden nhw’n teimlo nad oedd cyflenwi’r AG yn unol â’u dymuniad. 
 
Yn dilyn ystyried y dyfyniadau o’r Fframwaith Ymgynghori –  
 
PENDERFYNWYD  – 
 
(a) derbyn y dyfyniadau o’r Fframwaith Ymgynghori; ac 
 
(b) ymateb i’r ymgynghoriad drwy ofyn (i) am i’r adran Credoau a Chwestiynau Pobl gael ei hail 

gynnwys er mwyn cadarnhau lle AG o fewn yr oed 5-7 (sy’n un o’r gofynion statudol); (ii) am 
gynnwys hawliad anstatudol ar gyfer plant 3-4 am Gredoau a Chwestiynau Pobl er mwyn rhoi 
sylfaen i’r ddarpariaeth statudol o oed 5 ymlaen; a (iii) bod y cyfeiriad at Addysg Grefyddol yn 
yr adran Cefndir yn cael ei gadarnhau a’i gynnwys yn y Meysydd ar gyfer Dysgu a 
Gwybodaeth a Dealltwriaeth o dudalennau’r Byd ynghyd â chyfeirio at y Fframwaith 
Enghreifftiol Cenedlaethol ar gyfer AG a Meysydd Llafur Cytunedig yn lleol.  

868 DELLS:  AROLWG CWRICWLWM YSGOLION (B) PARTHED FFRAMWAITH ENGHREIFFTIOL 3 – 

19 
 

Cyflwynodd yr Arolygydd/Ymgynghorydd AG y Fframwaith Ymgynghori (dosbarthwyd ynghynt) oedd 
yn galluogi aelodau i weld y newidiadau sy’n digwydd ac i werthuso eu hymateb o safbwynt darparu 
AG a’r gofyn statudol i adolygu’r Maes Llafur Cytunedig. 
 
Dywedodd yr Arolygydd/Ymgynghorydd AG wrth yr aelodau fod cyd gyfarfod rhwng SACRE Sir 
Ddinbych, Sir y Fflint a Chonwy wedi’i drefnu ar gyfer 9 Mawrth 2007 er mwyn archwilio natur a 
fformat y newidiadau arfaethedig i’r modd o gyflenwi AG. Ychwanegodd fod Denise Morris o DELLS 
wedi’i gwahodd i fynychu’r cyd gyfarfod hwn. Pwrpas cynnwys yr eitem ar yr agenda ar gyfer cyfarfod 
heddiw oedd galluogi aelodau i ystyried yn fras y Fframwaith Ymgynghori. 
 
Dywedodd yr Arolygydd/Ymgynghorydd AG nad oedd yn gweld y byddai’r newidiadau arfaethedig yn 
y cwricwlwm yn broblem i ysgolion Sir Ddinbych eu mabwysiadu heblaw am ddelio â’r mater o sut y 
byddai pynciau’n cael eu cyfeirio. Ychwanegodd ei fod yn gobeithio y gellid cael cydsyniad ar draws 
Cymru ar gyfer mabwysiadu’r ddogfen a pharatoi deunyddiau cefnogi. 
 
I gloi, dywedodd yr Arolygydd/Ymgynghorydd AG wrth y Pwyllgor y byddai Cyngor Sir Dinbych yn 
trefnu’r cyd gyfarfod ar 9 Mawrth 2007. 
 
Yna, cyfeiriodd yr Uwch Swyddog Addysg (Cynradd) (G. Luke Jones) at y gwaith rhagorol yr oedd yr 
Arolygydd/Ymgynghorydd AG yn ei wneud yn ysgolion Sir Ddinbych. Ychwanegodd y byddai’r 
cwricwlwm AG newydd yn cael effaith mawr ar y modd o gyflenwi AG mewn ysgolion a gofynnodd i’r 
aelodau roi ystyriaeth ddifrifol i’w hymateb i’r Fframwaith Enghreifftiol Cenedlaethol.  
 
Dywedodd yr Arolygydd/Ymgynghorydd AG wrth yr aelodau y byddai ymgynghoriad cenedlaethol 
hefyd ar y cwricwlwm AG newydd arfaethedig ac mai cynrychiolwyr enwebedig SACRE Sir Ddinbych 
oedd Mrs. Sylvia Harris a’r Cynghorydd M.M. Jones; byddai DELLS yn dewis enwau o’r rhai a 
enwebwyd i gynrychioli pob pwyllgor o fewn SACREs. 
 
PENDERFYNWYD – 
 
(a) derbyn y Fframwaith Enghreifftiol Cenedlaethol; 
 
(b) cefnogi’r cyd gyfarfod SACREs ar 9 Mawrth 2007 er mwyn penderfynu’n derfynol ar yr 

ymateb i’r Fframwaith Enghreifftiol Cenedlaethol yng ngoleuni ymatebion o ysgolion; 
 
(c) cytuno mewn egwyddor i fabwysiadu’r ‘Fframwaith’ fel y prif sylfaen i’r Maes   Llafur Cytunedig 

diwygiedig AG yn Sir Ddinbych (o’i ddiwygio ar ôl ymgynghori a chael cyngor ac arweiniad 
gan weithgor a SACREs eraill); 

 
(ch) i hysbysu’r penderfyniad hwn i WASACRE; ac 
 
(d) i ofyn i’r AALl sefydlu gweithgor o athrawon ac aelodau SACRE i baratoi Maes Llafur 

Cytunedig diwygiedig (mewn partneriaeth gyda SACREs lleol eraill) i’w gyflwyno i 
Gynhadledd Maes Llafur Cytunedig ac i roi deunyddiau cefnogol a deongliadol a dogfennau 
arweiniol (mewn partneriaeth gyda SACREs eraill yng Nghymru). 

 
Trefnwyd cyfarfod nesaf SACRE Sir Ddinbych ar gyfer 3 Gorffennaf 2007. 
 
 

Daeth y cyfarfod i ben am 3.50 p.m. 

 

********* 
 
 


